
«Банкса  депозитъяс вылӧ Коми Республикаса  республиканскӧй сьӧмкудйысь  сьӧм иналан пӧрадок йылысь» Коми Республикаса Веськӧдлан котырлӧн 2010 во лӧддза-номъя тӧлысь 18 лунся 182 №-а шуӧмӧ вежсьӧмъяс пыртӧм йылысь

___________________________________

          Коми Республикаса Веськӧдлан котыр шуӧ:

        Пыртны «Банкса  депозитъяс вылӧ Коми Республикаса  республиканскӧй сьӧмкудйысь  сьӧм иналан пӧрадок йылысь» Коми Республикаса Веськӧдлан котырлӧн 2010 во лӧддза-номъя тӧлысь 18 лунся 182 №-а шуӧмӧ татшӧм вежсьӧмъяс:

       1) 2 пунктӧ «Коми Республикаса республиканскӧй сьӧмкудлӧн сьӧм» кывъяс бӧрын содтыны «, сы лыдын Коми Республикаса резервнӧй фондлӧн сьӧм (водзӧ — Коми Республикаса республиканскӧй сьӧмкудлӧн сьӧм),» кывъяс;

      2)  Банкса  депозитъяс вылӧ Коми Республикаса  республиканскӧй сьӧмкудйысь  сьӧм иналан пӧрадокын, мый вынсьӧдӧма шуӧмӧн (содтӧд):

             а) 1 пунктын:

        медводдза абзацын  «Коми Республикаса республиканскӧй сьӧмкудлӧн сьӧм» кывъяс бӧрын содтыны «, сы лыдын Коми Республикаса резервнӧй фондлӧн сьӧм (водзӧ — Коми Республикаса республиканскӧй сьӧмкудлӧн сьӧм),» кывъяс;

      «в» пунктулын «кредитнӧй организациялӧн» кывъяс бӧрын содтыны «войтыркостса» кыв;

       
 «д» пунктулын «Россия Федерацияса банкъясын».»  кывъяс вежны «Россия Федерацияса банкъясын»;» кывъясӧн;

              содтыны татшӧм «е» пунктув:

    «е) кредитнӧй организация кузя мӧрччана мераяслӧн абутӧмлун,  кутшӧмъясӧн вӧдитчӧ Россия Федерацияса Шӧр банк ставлы инмана  нормативъяс торкӧм дырйи, мый урчитӧма «Россия Федерацияса Шӧр банк (Россияса Банк) йылысь» Федеральнӧй оланпас серти».»;

             б) содтыны татшӧм 81 пункт:

         «81 . Медыджыд артмӧдчӧмлӧн уджалан кадколастӧн лоӧ 1 во. Медыджыд артмӧдчӧмлӧн уджалан кадколаст помасьӧм бӧрын  кредитнӧй организацияӧн  сылысь став условие кывкутӧмӧн збыльмӧдӧм дырйи медыджыд артмӧдчӧмлӧн кадколаст нюжӧдсьӧ сійӧ жӧ условиеяс серти сійӧ жӧ кадколаст вылӧ.

       Медыджыд артмӧдчӧм оз нюжӧдсьы сэк, кор кредитнӧй организация медыджыд артмӧдчӧм вынсялан лунсянь во чӧжӧн эз кырымав Коми Республикаса сьӧм овмӧс министерствокӧд банковскӧй депозитъяс вылӧ весиг ӧти сёрнитчӧм.  Татшӧм лоӧмтор дырйи медыджыд артмӧдчӧм вермас лоны кырымалӧма Коми Республикаса сьӧм овмӧс министерствоӧн медыджыд артмӧдчӧмлӧн уджалӧм дугӧдан лунсянь 6 тӧлысьысь оз водзджык.»;

             в) 13 пунктын «заявкаяс бӧрйӧм нуӧдан лунӧ» кывъяс вежны «заявкаяс примитӧмын заводитан да помалан кадын индӧм серти, мый урчитӧма Коми Республикаса сьӧм овмӧс министерствоӧн тайӧ Порадоклӧн 12 пунктса «в» пунктулын коймӧд абзац серти».

               2. Тайӧ шуӧмыс вынсялӧ сійӧс примитан лунсянь.

